O‘ZBEKISTON RESPUBLIKASINING
QONUNI

«Lotin yozuviga asoslangan o‘zbek alifbosini joriy etish to‘g‘risida»gi
O‘zbekiston Respublikasi Qonuniga o‘zgartirish kiritish haqida

Qonunchilik palatasi tomonidan 2026-yil 7-iyulda
qabul gilingan

Senat tomonidan 2026-yil 10-sentyabrda
ma’qullangan

Keyingi yillarda o‘zbek tilini rivojlantirish, uning davlat tili sifatidagi
nufuzini  mustahkamlash  borasida tizimli  choralar  ko‘rilmoqda.
O‘zbek tili mamlakatimiz ijtimoiy hayotining barcha sohalarida faol
qo‘llanilmoqda, shuningdek uning xalgaro maydondagi nufuzi tobora ortib
bormoqda. Xorijiy mamlakatlarda o‘zbek tiliga alohida e’tibor qaratilib,
uni o‘rganishga bo‘lgan qiziqish kuchaymoqda.

Mana shunday sharoitda lotin yozuviga asoslangan o‘zbek alifbosini
va imlo qoidalarini soha mutaxassislari tomonidan olib borilgan
ilmiy-tadqiqot ishlari asosida takomillashtirish zaruriyati yuzaga kelmoqda.

Mazkur Qonun bilan «Lotin yozuviga asoslangan o‘zbek alifbosini
joriy etish to‘g‘risida»gi O‘zbekiston Respublikasi Qonuniga lotin yozuviga
asoslangan o‘zbek alifbosi 26 ta harf va 3 ta harflar birikmasi o‘rniga 28 ta
harf va 1 ta tutuq belgisidan tashkil topishini nazarda tutuvchi o‘zgartirish
kiritilmoqda.

Ushbu Qonun lotin yozuviga asoslangan o‘zbek alifbosini va imlo
qoidalarini yanada takomillashtirishga hamda davlat tilini qo‘llash
va raqamlashtirish imkoniyatlarini yanada kengaytirishga xizmat qiladi.

1-modda. O‘zbekiston Respublikasining 1993-yil 2-sentyabrda qabul
qilingan «Lotin yozuviga asoslangan o‘zbek alifbosini joriy etish
to‘g‘risida»gi 931-XlI-sonli Qonunining (O‘zbekiston Respublikasi Oliy
Kengashining Axborotnomasi, 1993-yil, Ne 9, 331-modda; O‘zbekiston
Respublikasi Oliy Majlisining Axborotnomasi, 1995-yil, No 6, 119-modda)
1-moddasi quyidagi tahrirda bayon etilsin:

«1-modda. O‘zbekiston Respublikasida lotin yozuviga asoslangan,
quyidagi 28 ta harf va 1 ta tutuq belgisidan iborat o‘zbek alifbosi joriy etilsin:

LOTIN YOZUVIGA ASOSLANGAN

2-modda. Ushbu Qonun kuchga kirguniga qadar lotin yozuviga
asoslangan o‘zbek alifbosida rasmiylashtirilgan hujjatlarda, milliy valyutada
va qgimmatli qog‘ozlarda ushbu Qonun tahriri asosida takomillashtirilgan
harflarning avvalgi shakli mavjud bo‘lishi ularning amal qilishiga
va muomalada bo‘lishiga monelik gilmaydi.

Davlat organlari va tashkilotlarining ushbu Qonun tahriri asosida
takomillashtirilgan harflarning avvalgi shakli mavjud bo‘lgan ramziy belgilari
va boshga atributlaridan, ularning binolarida aks ettirilgan davlat gerbining
bo‘rtma tasviridan, shuningdek geografik obyektlarning nomlari tushirilgan
peshlavha va ko‘rsatkichlardan hamda O‘zbekiston Respublikasi Vazirlar
Mahkamasi tomonidan belgilanadigan boshqa ashyolar va manbalardan ular
yarogsiz holatga kelib qolguniga yoxud ushbu Qonunning ijrosini amalga
oshirishga doir chora-tadbirlar dasturida belgilangan muddatga qadar
foydalaniladi.

3-modda. O‘zbekiston Respublikasi Vazirlar Mahkamasi:

ushbu Qonunning ijrosini, ijrochilarga yetkazilishini hamda mohiyati
va ahamiyati aholi o‘rtasida tushuntirilishini ta’minlasin;

hukumat qarorlarini ushbu Qonunga muvofiqlashtirsin;

ushbu Qonunning ijrosini amalga oshirishga doir chora-tadbirlar dasturini
ikki oy muddatda ishlab chigsin va tasdiqlasin.

4-modda. Ushbu Qonun rasmiy e’lon qilingan kundan e’tiboran olti oy
o‘tgach kuchga kiradi.

